BOSNA I HERCEGOVINA
PRIJEDLOG

FEDERACIJA BOSNE I HERCEGOVINE

ZENIČKO-DOBOJSKI KANTON

OPĆINA KAKANJ

Općinsko vijeće

Broj: ___________

Datum: __.__.2023. godine

Na osnovu člana 144. Zakona o zaštiti prirode u Federaciji BiH („Službene novine Federacije Bosne i Hercegovine“broj: 66/13) i člana 24. tačka 25.  Statuta općine Kakanj („Službene novine općine Kakanj“broj: 4/08) , Općinsko vijeće Općine Kakanj, na sjednici održanoj dana
 2023. godine, 
d o n o s i

ODLUKU
 o davanju saglasnosti za uspostavu zaštićenog područja “Gornja Trstionica - Bukovica”
Član 1.

Ovom Odlukom Općinsko vijeće Općine Kakanj daje saglasnost za uspostavu Zaštićenog područja “Gornja Trstionica – Bukovica” u površini od 55.108 ha , na osnovu istraživanja i dokumentacije o prirodnim i kulturno-historijskim vrijednostima područja definisanim u dokumentu “Valorizacija prirodnog prašumskog područja Gornja Trstionica – Bukovica”  Prirodno matematičkog fakulteta Univerziteta u Sarajevu. 
Član 2.

Ovlašćuje se Općinski načelnik da podnese zahtjev nadležnom Kantonalnom ministarstvu za pokretanje i provođenje postupka zaštite u skladu sa Zakonom o zaštiti prirode u Federaciji BiH (“Službene novine FBiH”broj: 66/13) a zadužuje se nadležna Služba za privredu, urbanizam i zaštitu okoline da preduzme sve radnje u vezi pripreme stručne podloge za zaštitu područja.
Član 3.

Predlaže se zaštita područja Gornja Trstionica - Bukovica u slivu rijeke Trstionice prema kategorizaciji i površini predloženoj u stručnoj dokumentaciji a konačna odluka o kategoriji zaštite i površini zaštićenog područja bit će određena od strane nadležnih organa shodno Zakonu o zaštiti prirode FBiH .

Član 4.

Ova Odluka stupa na snagu danom donošenja, a bit će objavljena u Službenim novinama Općine Kakanj.
PREDSJEDAVAJUĆI
OPĆINSKOG VIJEĆA

________________________

Slaven Katičić

Obrazloženje

Općina Kakanj je finansirala izradu dokumentacije koja je osnov za proglašavanje određenog stepena zaštite prirodnog i kulturno-historijskog nasljeđa područja Kraljeve Sutjeske, slivnog područja rijeke Trstionice. Na osnovu rezultata istraživanja stanja prašumskih i šumskih zajednica, istraživanja kvaliteta voda kompletnog toka rijeke Trstionice, te potrebe aktivne zaštite svih vrsta nasljeđa predlaže se uspostava zaštićenog područja u slivu rijeke Trstionice i močvare Bistrik kategorija V, Zaštićeni pejzaž.

Širi prostor je istraživan, te je utvrđeno sljedeće:

· visok diverzitet ekosistemskog i specijskog diverziteta na području prašume Gornja Trstionica-Bukovica;

· dobar konzervacijski status i visok stepen očuvanosti funkcija prašumskog ekosistema; 

· visok stepen osjetljivosti i ranjivosti ekosistema, kao i prisustvo ugroženih, rijetkih i endemičnih vrsta; 

· stepen očuvanja i funkcionalnosti prašumskog ekosistema će biti ugrožen ukoliko se ne obezbijede adekvatne mjere aktivne zaštite u susjednim ekosistemima;

· dobar kvalitet vode, posebno u gornjem i srednjem toku Trstionice;

· visoke vrijednosti kulturno-historijskog nasljeđa, koje je potrebno štititi i aktivnom zaštitom okolnog prirodnog nasljeđa;

Zaštićeno područje u kategoriji V podrazumijeva istovremnu zaštitu prirodnog i građenog naslijeđa. 

Idući od najvrijednijih i najočuvanijih, a istovremeno i najranjivijih dijelova u obuhvatu predloženog zaštićenog područja, shodno kriterijima i preporukama IUCN-a, prepoznate su sljedeće tri zone u kojima se provode različite mjere aktivne zaštite:

1. Nukleus zaštićenog područja (podijeljen u nukleus-1 i nukleus-2); 

2. Pufer (zaštitni pojas nukleusa, koji ujedno predstavlja ekološki koridor između nukleusa –I i nukleusa-II) 

3. Tranzicijska zona (zona koja omogućava generiranje ekološki profitabilne dobiti u cilju osiguranja sredstava za održivu aktivnu zaštitu prirodnog i kulturnog nasljeđa u obuhvatu zaštićenog područja).

Ukupna površina obuhvata Zaštićenog pejzaža Kraljeva Sutjeska –Trstionica  iznosi 55.108 ha. Stroge mjere zaštite se provode u području nukleusa zaštićenog područja. Površina nukleusa-1 iznosi 56 ha, dok površina nukleusa-2 iznosi 24 ha. Zajedno, nukleus-I i nukleus-II čine 2 % od ukupne površine zaštićenog područja. Površina zona pufera zauzima 52% od ukupne površine zaštićenog područja. Tranzicijska zona, u kojoj se provode najblaže mjere zaštite, pokriva područja transporta i naselja, a obuhvata 46 % od ukupne površine zaštićenog pejzaža.

Uspostavom šireg zaštićenog područja sliva rijeke Trstionice otvorila bi se mogućnost zaštite prirodnog i kulturnog nasljeđa. Shodno tome općina Kakanj bi bila u prilici aplicirati na fondove iz BiH  kao i na fondove međunarodnog nivoa namjenjenih zaštiti prirode, kulturno –historijskog nasljeđa i fondove za ruralni razvoj i turizam. Povećanjem broja turističkih proizvoda koje će uslijediti nakon proglašavanja određenog stepena zaštite prirode, povećao bi se broj uposlenih na ovom području čime bi se omogićila samoodrživost ovog prostora.


Obrađivač:
Predlagač:


Služba za privredu, urbanizam
Općinski načelnik


i zaštitu okoline

________________________
___________________
